
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
«Коми Республикаса йӧзлы отсӧг сетан агентство йылысь» Коми       Республикаса Веськӧдлан котырлӧн 2011 во ӧшым тӧлысь 19 лунся 580   №-а шуӧмӧ вежсьӧмъяс пыртӧм да Коми Республикаса Веськӧдлан         котырлысь 2010 во рака тӧлысь 19 лунся 95-р №-а тшӧктӧм вынтӧмӧн лыддьӧм йылысь 
Коми Республикаса Веськӧдлан котыр шуис:

1. Пыртны «Коми Республикаса йӧзлы отсӧг сетан агентство» Коми Республикаса Веськӧдлан котырлӧн 2011 во ӧшым тӧлысь 19 лунся 580 №-а шуӧмӧ вежсьӧмъяс  (водзӧ — вежсьӧмъяс) содтӧдын индӧм серти. 
2. Лыддьыны вынтӧмӧн Коми Республикаса Веськӧдлан котырлысь 2010 во рака тӧлысь 19 лунся 95-р №-а тшӧктӧм.

3. Тайӧ шуӧмыс вынсялӧ сійӧс официальнӧя йӧзӧдан лунсянь, тайӧ шуӧмлӧн 2 пункт, вежсьӧмъяслӧн 1 пунктса 1 пунктув кындзи, кутшӧмъяс вынсялӧны 2014 вося тӧвшӧр тӧлысь 1 лунсянь. 
Коми Республикаса Юралысь                                                               В. Гайзер
Сыктывкар 

2013 вося вӧльгым тӧлысь 1 лун 

423 №   
Коми Республикаса Веськӧдлан котырлӧн 

2013 во вӧльгым тӧлысь 1 лунся 423 №-а шуӧм дорӧ 

СОДТӦД 
«Коми Республикаса йӧзлы отсӧг сетан агентство йылысь»
Коми Республикаса Веськӧдлан котырлӧн 

2011 во ӧшым тӧлысь 19 лунся 580 №-а шуӧмӧ пыртӧм 
ВЕЖСЬӦМЪЯС
«Коми Республикаса йӧзлы отсӧг сетан агентство йылысь» Коми Республикаса Веськӧдлан котырлӧн 2011 во ӧшым тӧлысь 19 лунся 580 №-а шуӧмын:
Коми Республикаса йӧзлы отсӧг сетан агентство йылысь Положениеса 8 пунктын, мый вынсьӧдӧма шуӧмӧн (содтӧд):

1. 14 пунктулын:

1) «и» пунктулын:

а) мӧд абзац киритны;
б) содтыны татшӧм сюрӧса дас нёльӧд — дас кӧкъямысӧд абзац: 

«нӧбасьӧм да кага вайӧм серти сьӧма отсӧг;

нӧбасьӧмлӧн водз кадколастӧ медицина организацияясын учёт вылӧ сувтысь нывбабаяслы ӧтпырся сьӧма отсӧг; 

кага вайӧм дырйи ӧтпырся сьӧма отсӧг; 

нывбабаяслы, кодъясӧс уволитісны нӧбасян, нӧбасьӧм да кага вайӧм серти ӧтпуск кадколастӧ, да йӧзлы, кодъясӧс уволитісны организация бырӧдӧмкӧд, торъя мортӧн асшӧр удж дугӧдӧмкӧд, аспом практика кузя уджалысь нотариусъясӧн уджмогъяс дугӧдӧмкӧд да адвокат статус дугӧдӧмкӧд йитчӧм, а сідзжӧ мукӧд торъя йӧзӧн, кодъяслӧн уджсикаса удж вылӧ федеральнӧй оланпастэчас серти колӧ канму регистрация да (либӧ) лицензия, удж дугӧдӧмкӧд йитчӧм кага видзӧм серти отпуск кадколастӧ быдтӧлысся сьӧма отсӧг; 
йӧзлы, кодъяслы оз быть ков недыр кадся уджавны вермытӧмлун случай вылӧ да мамлункӧд йитӧдын быть колана социальнӧй страхуйтӧм, сы лыдын уджсикасӧ велӧдан организацияясын, вылыс тшупӧда уджсикасӧ велӧдан организацияясын, уджсикасын содтӧд тӧдӧмлун сетан организацияясын да наука организацияясын очнӧя велӧдчысьяслы кага чужӧм дырйи ӧтпырся сьӧма отсӧг да кага видзӧм серти быдтӧлысся сьӧма отсӧг («Челядя гражданалы канмусянь сьӧма отсӧг йылысь» Федеральнӧй оланпаслӧн 4 статьяын медводдза юкӧнса коймӧд абзацын пасйӧм кага чужӧм дырйи ӧтпырся сьӧма отсӧг да кага видзӧм серти быдтӧлысся сьӧма отсӧг кындзи)»;

2) содтыны татшӧм сюрӧса «т» пунктув: 
«т) Коми Республикаса канму учреждениеяс мынтӧны лыйсян гражданскӧй, служебнӧй, боевӧй ручнӧй стрелкӧвӧй ӧружье, боеприпасъяс, грымӧб вӧчан вещество да взрывнӧй устройствояс ас вӧляӧн сдайтӧмысь  сьӧма компенсация;»;

2. 201 пунктулын «да пӧрадок» кывъяс киритны. 
Холопова - 2777 пас. 

